
A publication of Nigerian Meteorological Agency

2026©

Hasashen Yaneyi
2026

1886 - 2026

KIMIYYAR SANIN YANAYI DOMIN SAMUN CI GABA MAI DOREWA



ii

Jadawalin 

Abubuwan Da Ke Ciki



iii



Jadawalin Hotuna

iv



v

TA'ALIKI

 duk fadin duniya bayanin hasashen yanayi 

Ana shekara wani babban makamashi ne 
gwamnati domin aiwatar da dukw ani shiri 

da tsare tsare na kare rayuka da dukiya gami da 
duk wata kadara ta gwamnati da zummar ciyar da 
tattalin arziki gaba. Duba da yadda ake ci gaba da 
samun hadarin dake tattare da illar da canjin yanayi 
ke haifarwa, irin binciken da ake gudanarwa kan 
ilimi hasashen yanayi bai kamata ya zamanto wata 
kadara ce kawai da za a adanata a cikin dakin 
karatu ba. Ya zama wajibi a fiddo da ita a bayyanata 
a fili musamman ga hukumomi domin daukar 
matakan inganta harkokin tattalin arziki da kuma 
kare rayukan alumma a lokacin zirga zirga su wajen 
neman abincinsu a kullum da kuma kamfanoni suyi 
amfani da bayanin hasashen domin gudanar da 
aiyukansu cikin nasara. 
Wannan ya zama babban falsafar da ke tushen 
Hasashen Yanayi (SCP) na Hukumar Yanayi ta 
Najeriya a tsawon shekaru kuma ya kasance iri 
ɗaya har zuwa kakar 2026.

Bayanin hasashen yanayi yana cunshe ne da 
binciken kimiyya daya tattaro duk wani alamari 
daya shafi yanayi. An tattaro wannan bayanai ne 
tare da binciken yanayi na EL NINO DA kuma 
binciken bayani na INDIAN OCEAN DEPOLE 
wadanda sune kashin bayan yin binciken hasashen 
yanayi a duniya baki daya.

Hasashen yanayin na shekarar dubu biyu da ishirin 

da shida ya dogara ne kan binciken yanayi na 
ENSO wanda yake dauke da bayanai kan 
shigowar damina, yawan ruwan daminar, 
daukewar daminar, yanayin Bazara da kuma irin 
hadurran da yanayin ke cike da shi.

Baya ga bayanin hasashen yanayin, bincike yana 
dauke ne da cikakken nun ikan yadda daminar 
shekarar dubu biyu da ishirin da biyar zata 
kansance, yanayin zafi, yananin sanyi, yanayin 
bazara da kuma irin tasirinta kan harkokin noma, 
kasuwnci, kiwon dabbobi, kaji da kifi, sufurin jirgin 
kasa dana sama, harkar sadarwa, fannin gine gine 
da dai sauransu.

Bugu da kari a wannan lokaci da duniya ke kokawa 
kan irin yanayin da muhalli ke ciki gami da siyasar 
tattalin arziki shine yasa sama da shekaru goma ke 
nan 

A karshe wannan bayanin hasashen yanayi ba wai 
irin binciken kimiyya daya kunsa shine abin 
birgewa kadan ba, amma bayanai ne masu 
amfanin gaske ya ta yadda zasu amfanar wajen 
wayar da kai kan irin illolin da yanayin kan iya 
haifarwa ga sassa dabam dabam na tattalin arzikin 
kasar najeriya wajen cin gajiyar wadannan 
bayanai.
Ina fatan cewa wannan bayanin hasashen yanayin 
zai zamanto abin yin riko ga dukkannin masu ruwa 
da tsaki kan harkar yanayi tsara hanyoyin inganta 
harkokinsu na gina tattalin arziki da kuma yada 
bayanai domin amfanar kowa da kowa.

Festus Keyamo, SAN, CON, FCIArb (UK)
Ministan Sufurin Jirgin Sama da kuma ci gaban 
Harkokin Samaniya 
(Minista mai kula da harkokin yanayi na kasa)

Takaitaccen Bayani

Hukumar Yanayi ta Nijeriya (NiMet) tana fitar da 
Hasashen Yanayi na lokaci (Seasonal Climate 
Prediction – SCP) a duk shekara domin cika nauyin da 
doka ta dora mata na ba da shawara ga Gwamnati da 
al'ummar Nijeriya kan dukkan al'amuran yanayi da 
sauyin yanayi. SCP na bayar da hasashe kan 
muhimman al'amuran yanayi daban-daban, ciki har da 
yadda ruwan sama da yanayin Zafi za su kasance a cikin 
shekara. Hukumar Nimet na amfani da dabarun 
hasashen zamani, dogon tarihin bayanan yanayi, da 
ilimin kimiyya na zamani wajen samar da wadannan 
hasashe. 

Bayanan da ke cikin SCP na da matuƙar muhimmanci 
wajen tsara manufofi, tsare-tsare, da yanke shawara ga 
masu aiki, masu ruwa da tsaki, da dai-dai-kun mutane a 
sassa masu zaman kansu da na gwamnati a Nijeriya. 
Hukumomin sufurin Jiragen Sama sun yi amfani da 
shawarwarin SCP wajen inganta tsare-tsaren jirgi da 
kula da tsaron filayen jiragen sama. Hakan na bai wa 
Manoma damar daidaita jadawalin shuka, tare da rage 
asarar amfanin gona sakamakon sauyin ruwan sama da 
ba a zata ba. Haka kuma, hukumar na bayar da haske 
kan muhimman sigogin yanayi da yadda ake sa ran za 
su gudana a duk lokacin kakar. 

Bugu da ƙari, ana aiwatar da tsarin haɗin gwiwa tare da 
masu ruwa da tsaki daga sassan da ke da sauƙin shan 
tasirin yanayi kamar noma, sufurin jiragen sama, gine-
gine, albarkatun ruwa, lafiya, kasuwanci, kiwo, da yawon 

buɗe ido, domin tabbatar da cewa hasashen ya dace da 
bukatun masu amfani. Wadannan hasashe na 
musamman ga masu amfani na nufin hukumar (SCP) na 
bayar da shawarwari na musamman ga kowane sashe, 
kamar fitar da gargadin gaggawa game da barkewar 
cututtuka ga sashen lafiya ko bayar da jagora kan yanayin 
titin sauka da tashin jirage ga sashen sufurin jiragen 
sama. Hakan na tabbatar da cewa kowace jiha ko yanki 
na samun bayanai masu dacewa da za a iya amfani da su 
wajen yanke shawara mai inganci.

Hasashen Yanayi na shekarar 2026 na hukumar (SCP) ya 
ta'allaka ne kan hasashen raunin La Niña da kuma 
yanayin tsaka-tsaki na El Niño Southern Oscillation 
(ENSO). Hasashen ya nuna fara ruwan sama da wuri fiye 
da yadda aka saba a wasu wurare, farawar ruwan sama a 
kan lokaci a yawancin sassan ƙasar nan, dakatarwar 
ruwan sama daga kan lokaci zuwa ƙarshen lokaci, da 
kuma yawan ruwan sama daga na al'ada zuwa sama da 
al'ada a mafi yawan sassan ƙasar nan. Ana sa ran yanayin 
zafi zai kasance sama da al'ada a yawancin sassan ƙasar. 
Kalmar farawar ruwan sama (onset) na nufin lokacin da 
ake sa ran ruwan sama zai fara, yayin da dakatarwa 
(cessation) ke nufin lokacin da ake sa ran zai ƙare. 
Tsawon kakar ruwan sama kuwa yana nufin tsawon 
lokacin da ke tsakanin farawa da ƙarewar ruwan saman.

Ruwan Sama kafin suakar damuna (Razana maza)

A farkon shekarar 2026, ana sa ran samun ruwan sama 
kafin kankamar saukar ruwan sama. Wadannan ruwan 
saman kafin lokaci na da alaƙa da manyan masu motsa 
yanayi a sararin samaniya, musamman Madden–Julian 
Oscillation (MJO) da Mid-Latitude Wave (MLW). MJO 
babban motsin yanayi ne da ke shafar tsarin ruwan sama 
a yankunan zafi, yayin da MLW ke nufin motsin raƙuman 
iska a jet stream da kan iya shafar tsarin yanayi. Ana sa 
ran yankunan kudancin Nijeriya za su fuskanci ruwan 
sama a watan Janairu da Fabrairu, wanda ka iya haifar da 
ambaliya a wasu wurare da taruwar ruwa a ƙananan 
wurare. Wannan na nuna muhimmancin gargaɗi da 
shirye-shiryen tun da wuri ga al'ummomin da abin zai 
shafa.

Hasashen saukar damunar (Saukar Ruwan Sama)

Hasashen yanayi na shekarar 2026 ya nuna cewa 

damunar za ta fara da wuri fiye da yadda aka saba na iya 

faruwa a jihohin Bayelsa, Rivers, Benue, da Kogi, da 

kuma sassan Kebbi, Niger, Jigawa, Katsina, Kano, 



Adamawa, Taraba, Oyo, da Nasarawa. A yawancin 

sauran sassan ƙasar na kuma ana hasashen za su samu 

saukar ruwan sama a kan lokaci. Sai dai ana hasashen 

jinkirin saukar ruwan sama a Jihar Borno.

Hasashen Ranar Daukewar Damunar (Ruwan Sama)

Yawancin sassan ƙasar na za su fuskanci daukewar 

ruwan sama a shekarar 2026 a kan lokaci. Amma 

sassan Lagos, Ogun, Anambra, Enugu, Cross River, 

Benue, Nasarawa, da Kaduna ana sa ran za su samu 

jinkirin daukewar damunar ta bana, wato ruwan sama 

zai ƙare daga baya fiye da yadda aka saba. Akasin haka, 

a sassan Ogun, Osun, Ondo, Imo, Rivers, Akwa Ibom, 

Kogi, da Niger, ana hasashen ruwan sama zai ƙare da 

wuri fiye da matsakaicin ƙarewar da aka saba, wato 

ruwan saman zai tsaya da wuri. 

Hasashen Tsawon lokacin da Damunar (Kakar 

Ruwan Sama) zata kasance

Ana sa ran damunar shekarar 2026 za ta kasance a kan 

al'ada a mafi yawan sassan ƙasar. Sai dai ana hasashen 

kakar ruwan sama ta gajarta fiye da al'ada a sassan 

Borno, Yobe, da Niger. Hakanan, hasashen ya nuna 

cewa Lagos, Benue, Enugu, sassan Ebonyi, Ogun, Oyo, 

Nasarawa, Anambra, Kwara, Kebbi, Kaduna, Gombe, 

da Taraba za su iya samun tsawon kakar ruwan sama 

fiye da al'ada a wannan shekara. Wadannan sauye-

sauye daga yanayin al'ada na iya shafar tsare-tsaren 

noma da kula da albarkatun ruwa a yankunan da abin ya 

shafa.

Yawan Ruwan Sama

Hasashen yanayi na shekarar 2026 ya nuna cewa 

jimillar ruwan sama na iya kasancewa ƙasa da al'ada a 

sassan Katsina, Zamfara, Kwara, Oyo, da Ogun idan 

aka kwatanta da matsakaicin dogon lokaci. A gefe guda 

kuma, ana hasashen ruwan sama fiye da al'ada a 

sassan Borno, Sokoto, Kebbi, Kaduna, Enugu, Cross 

River, Abia, Ebonyi, da Akwa Ibom, da kuma Babban 

Birnin Tarayya (FCT). Sauran sassan ƙasar ana sa ran 

za su fuskanci yanayin ruwan sama a kan al'ada.  

Hasashen Yanayin Zafi 

Ana sa ran yanayin zafi zai kasance sama da 

matsakaicin dogon lokaci a duk faɗin ƙasar. Haka kuma 

yanayin zafin da rana wuni da kuma lokacin maraice na 

dare ana hasashen za su zarta yadda aka saba a baya a 

yawancin sassan ƙasar a watannin Janairu, Fabrairu, 

Maris, Afrilu, da Mayu na 2026. 

Hasashen Lokacin fari

Hasashen ya nuna cewa daga matan Maris zuwa Mayu 

za a sami yanayin bazara mai tsananin gaske bayan 

faduwar daminar har na tsawon kwanaki goma sha biyar 

bayan daminar ta sauka a jihohin Oyo da Ogun. Haka 

kuma za a sami yanayin bazara mara tsanani a wasu 

jihohi na kudancin kasar nan kamarsu Ekiti, Kogi, Ondo, 

Osun, Edo, Abia, Cross River da kuma Delta da kuma 

wasu yankunan jihohin tsakiyar kada kamar Kogi da 

Kwara.

A watannin Yuni zuwa Agusta ana hasashen samun 

dakatawar daminar har na tsawon kwanaki ishirin da 

daya a wasu yankuna na arewacin najeriya da kuma 

tsakiyarta data watan na yuni zuwa Agusta. Wannan 

dauketar daminar na dan lokaci zai shafi fitowar kayan 

abinci a gonaki da kuma karanchi ruwa a yankin wato zai 

haifar da nakasu ga harkar noma da kuma walwalar 

alumma a yankin arewacin.

Yanayin bazarana na dan lokaci

Hasashen ya bayyana cewa za a sami bazar ana dan 

lokacin tsakanin ranar ishirin da shida ga watan yuni 

zuwa talatin juli. Sai dai alamun shigowar bazarar zai 

fara ne tun atsakiyar watan na juli. Tanasin wannan 

yanayi zai yi kamari ne yankunan jihar Lagos, Ogun, 

Ekiti da kuma wasu yankuna jihar Oyo. Yanayin zai dauki 

tsawon kwanaki ishirin da bakwai. A jihar Ondo da kuma 

wasu yankuna na jihar Kwara da Edo yanayin ba zai 

tsananta ba

Hasashen na shekarar dubu biyu da ishirin da shida 

yana matsayin bayani ne kan canjin yanayi da yakamata 

ayi amfani da shi domin zama cikin shiri ga yan najeriya 

kamar yadda yake a kunshe cikin bayanin majalisar 

dinkin duniya na zama cin Shirin gargadi kan illar canjin 

yanayi ta yadda yayi daidai da manufar gwamnatin 

shugaban kasa Bola Ahmed Tinubu GCFR na cimma 

muradu takwas.

Professor Charles Anosike
Daraktan Janar 
Shugaban hukumar kula da hasashen yanayi ta kasa (NiMet)
Fabarairu 2026

